
	[bookmark: _Hlk182600085]                 1. ՀՀ ֆինանսների նախարարություն
	01/2-1/17661-2025

	
	07.08.2025

	Հայաստանի Հանրապետության կառավարության 2019 թվականի փետրվարի 28-ի թիվ 202-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել  է ի գիտություն:
 

	       2. ՀՀ պետական եկամուտների կոմիտե
	01/3-2/48742-2025

	
	06.08.2026

	1. Հաշվի առնելով այն, որ որպես մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը սահմանված են Հայաստանի Հանրապետության կառավարության 07.09.2023թ. N 1519-Ն որոշմամբ՝ առաջարկում ենք Նախագծի 1-ին կետի 4-րդ ենթակետի «ա» պարբերությամբ մաքսային պահեստներին ներկայացված՝ դեղերի մեծածախ իրացման լիցենզիա և «Պատշաճ բաշխման գործունեության (ՊԲԳ)» հավաստագիր ունենալու պահանջը նախատեսել նաև վերը նշված որոշման շրջանակներում.

2. «Մաքսային կարգավորման մասին» օրենքի 109-րդ հոդվածի 1-ին մասի համաձայն՝ այն ապրանքների նկատմամբ, որոնք իրենց մեծ չափերի կամ բեռնման, բեռնաթափման կամ պահպանման հատուկ պայմանների պատճառով չեն կարող պահպանվել մաքսային պահեստներում, կարող է կիրառվել «Մաքսային պահեստ» մաքսային ընթացակարգը՝ նշված ապրանքներն այլ վայրերում պահպանելու միջոցով՝ մաքսային մարմնի տրամադրած՝ այդպիսի պահպանման թույլտվության հիման վրա: Միաժամանակ, մեծ չափեր ունեցող կամ բեռնման, բեռնաթափման կամ պահպանման հատուկ պայմաններ պահանջող ապրանքների՝ մաքսային պահեստներից տարբերվող վայրերում պահպանման թույլտվության տրամադրման կարգը և մաքսային պահեստներից տարբերվող վայրերին ներկայացվող պահանջները սահմանված են Հայաստանի Հանրապետության կառավարության 14.09.2023թ. N 1583-Ն որոշմամբ։ Հաշվի առնելով վերը նշվածը՝ առաջարկում ենք կամ Նախագծի 1-ին կետի 4-րդ ենթակետի «բ» պարբերությունը հանել Նախագծից կամ նշված պարբերությամբ սահմանել, որ մաքսային պահեստներում դեղերի մեծածախ իրացման լիցենզիայի և «Պատշաճ բաշխման գործունեության (ՊԲԳ)» հավաստագրի բացակայության դեպքում բեռը կարող է տեղափոխվել վերը նշված որոշմամբ սահմանված պահանջներին բավարարող այլ վայր՝ նույն որոշմամբ սահմանված թույլտվության առկայության դեպքում։
	1.Չի ընդունվել, հաշվի առնելով այն հանգամանքը, որ Հայաստանի Հանրապետության կառավարության 07.09.2023թ. N 1519-Ն որոշմամբ հաստատված 1-ին Հավելվածի 10-րդ կետի 4-րդ ենթակետով արդեն սահմանված է, որ դեղերի, դեղանյութերի, դեղաբուսական հումքի և հետազոտվող դեղագործական արտադրանքի պահպանման դեպքում՝ պետք է պահպանվեն դեղերի մասին օրենսդրությամբ սահմանված պահանջները։
2. Ընդունվել է: Նախագծում կատարվել է համապատասխան լրացում:


	3. ՀՀ առողջապահական և աշխատանքի տեսչական մարմին

	01816278-2025

	
	05.08.2025

	«Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ փոփոխություններ և լրացումներ կատարելու մասին» նախագծի (այսուհետ՝ Նախագիծ) 1-ին կետի 1-ին և 2-րդ ենթակետերով նախատեսվող փոփոխությունները դեղերի շրջանառության վերահսկողության տեսանկյունից պարունակում են որոշակի ռիսկեր, մասնավորապես. Առողջապահական և աշխատանքի տեսչական մարմինը (այսուհետ՝ Տեսչական մարմին) ՀՀ կառավարության 28.02.2019 թվականի N 202-Ն որոշման տվյալ պահին գործող կարգավորումների շրջանակներում իր վերահսկողական գործառույթների ընթացքում հանդիպում է բազմաթիվ դեպքերի, երբ դեղերի մանրածախ առևտրով զբաղվող (դեղատնային գործունեությամբ) տնտեսավարող սուբյեկտների մոտ հայտնաբերում է պետության կարիքների համար ներմուծված դեղեր, որոնք գրանցված չեն Հայաստանի Հանրապետությունում, որոնք միևնույն ժամանակ ունեն ներմուծման հավաստագիր։ Չի բացառվում նաև բարեգործական կամ մարդասիրական ծրագրերի շրջանակներում ներմուծվող դեղերի հայտնաբերումը դեղերի մանրածախ առևտրով զբաղվող (դեղատնային գործունեությամբ) տնտեսավարող սուբյեկտների մոտ։
Տվյալ պարագայում, նախատեսվող փոփոխությամբ բարեգործական կամ մարդասիրական ծրագրերի շրջանակներում ներմուծվող դեղերի համար այլևս պարտադիր պայման չի դառնալու լաբորատոր փորձաքննության իրականացումը, ինչն ավելի ռիսկային է դարձնում առանց համապատասխան փորձաքննության այդ դեղերի՝ ընդհանուր շրջանառության շուկա դուրս գալու և սպառողին հասնելու հանգամանքը։ 
Միևնույն ժամանակ, վերոնշյալի պարագայում անհասկանալի է Նախագծի 1-ին կետի 2-րդ ենթակետով նախատեսվող փոփոխությունը, քանի որ ստացվում է ներմուծողը ներմուծման հավաստագիր ստանալուց հետո մինչև իրացումը իր պատասխանատու անձի միջոցով է հավաստելու դեղի համապատասխանությունը ՀՀ-ում սահմանված պահանջներին, այդ թվում նաև բարեգործական և մարդասիրական ծրագրերի շրջանակներում ներմուծված դեղերի մասով, ուստի տվյալ պարագայում անհասկանալի է, թե լաբորատոր փորձաքննություն չանցնելու պարագայում մինչև սերիայի բացթողումը ինչպես է հավաստվելու դեղի համապատասխանությունը ՀՀ-ում սահմանված պահանջներին։ Տվյալ պարագայում, հաշվի առնելով դեղատնային գործունեության սուբյեկտների մոտ բարեգործական կամ մարդասիրական ծրագրերի շրջանակներում ներմուծվող դեղերի հնարավոր հայտնաբերման դեպքերը, որակի համապատասխանության պետական հսկողությունը մասնավոր սուբյեկտին՝ ներմուծողին փոխանցելն առավել ռիսկային է դառնում։ 
2. Նախագծի 1-ին կետի 4-րդ ենթակետով նախատեսվող փոփոխությունը ևս պարունակում է որոշակի ռիսկեր, մասնավորապես՝ մաքսային պահեստների լիցենզավորման գործընթացը կարծես պարտադիր պահանջ չի դառնալու և տվյալ պարագայում հայտատուն կարող է ներմուծվող բեռը տեղափոխել իր պահեստ, ինչը առկա կարգավորումների համար երրորդ երկրներից ներմուծման դեպքում չի կարող, քանի որ այն մնում է մաքսային հսկողության գոտում։ 
Տեսչական մարմինը վերահսկողության շրջանակներում արձանագրել է բազմաթիվ դեպքեր, երբ ներմուծողը դեղն իր պահեստ տեղափոխելուց հետո հարկային մարմնից ստանում է համապատասխան դրոշմապիտակները, դրանք փակցնում դեղերի վրա և շրջանառում, մինչև փորձաքննության իրականացման և լիազոր մարմնի կողմից ներմուծման հավաստագրի տրամադրման գործընթացը։
Հարկ է նաև նշել, որ առկա կարգավորումներով երրորդ երկրներից ներմուծված դեղերի մասով Տեսչական մարմինը չի արձանագրել օրենսդրության պահանջների խախտում ի տարբերություն ԵԱՏՄ անդամ երկրներից ներմուծված դեղերի, որի դեպքում ներմուծվող բեռը տարվում է հայտատուի պահեստ, որտեղից էլ ազատ շրջանառվում է, ինչի վերահսկողությունը բարդ է իրականացնել, գրեթե անհնարին, քանի որ Տեսչական մարմինը չի կարող պարզել ներմուծողի պահեստից հետո դեղի շրջանառության հետագիծը, եթե օրինակ չի հայտնաբերում այն որևէ դեղատանը։ 
Հետևաբար, նախատեսված փոփոխության պայմաններում հավանականությունը մեծ է նաև նույն պատկերն արձանագրել երրորդ երկրներից ՀՀ ներմուծված դեղերի պարագայում։  
	1. Նախագծի հիմնավորման  համաձայն այս կարգավորումը պայմանավորված է այն հանգամանքով, որ 2024 թվականի դեկտեմբերից ուժի մեջ է մտել  2024 թվականի ապրիլի 11-ի ՀՕ 153-Ն Օրենքի (այսուհետ՝ Օրենք) 10-րդ հոդվածի 1-ին կետը, որի համաձայն բարեգործական կամ մարդասիրական որակված ծրագրերի շրջանակներում դեղեր ներմուծող իրավաբանական անձանց կամ անհատ ձեռնարկատերերի համար նույնպես պարտադիր է դեղերի մեծածախ իրացման լիցենզիայի առկայությունը, հետևաբար այդ սուբյեկտները նույնպես ունեն պատասխանատու անձ և նրա միջոցով  պետք է հավաստեն դեղի համապատասխանությունը ՀՀ-ում սահմանված պահանջներին՝ իրականացնելով սերիայի բացթողում: Բացի այդ,  Օրենքի համաձայն բարեգործական և մարդասիրական ծրագրերի շրջանակներում ներմուծվող դեղերի համար պարտադիր է ՀՀ կառավարության որոշմամբ սահմանված՝ միջազգային մասնագիտական կազմակերպության անդամ երկրում գրանցումը կամ Առողջապահության համաշխարհային կազմակերպության նախաորակավորումը, հետևաբար դրանց լաբորատոր փորձաքննության իրականացումը միշտ չէ, որ արդարացված է՝ հատկապես սահամանափակ քանակների, ռիսկերի և որակի սեպցիֆիկացիաների բացակայության (քանի որ գերակշռող դեպքերում գրանցված չեն ՀՀ-ում) դեպքում:




2.Առաջարկվող կարգավորման համաձայն մաքսային պահեստում դեղերի մեծածախ իրացման լիցենզիայի կամ ՊԲԳ հավաստագրի բացակայության դեպքում բեռը սահմանը հատելուց հետո մինչև նմուշառումը պետք է տեղափոխվի հայտատուի պահեստ՝ ԵԱՏՄ մաքսային օրենսգրքի «մաքսային պահեստ» ընթացակարգի համաձայն Հայաստանի Հանրապետության կառավարության 2023 թվականի սեպտեմբերի 14-ի N 1583-Ն որոշմամբ սահմանված թույլտվության առկայության դեպքում: Հետևաբար, դեղը չի կարող իրացվել   մինչև  ներմուծման հավաստագրի տրամադրումը: 

	              4. Վարչապետի աշխատակազմի տեսչական մարմինների աշխատանքների համակարգման գրասենյակ 
	48.56/25156-2025

	
	04.08.2025

	[bookmark: _Hlk203552346]«Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) 1-ին կետի 4-րդ ենթակետով լրացվող իրավակարգավորման համաձայն՝ Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N1 հավելվածի 27-րդ կետը կշարադրվի հետևյալ խմբագրությամբ՝ երրորդ երկրից ներմուծման դեպքում դեղագործական արտադրանքի նմուշառումն իրականացվում է մաքսային հսկողության գոտում, եթե մաքսային պահեստը ունի լիազոր մարմնի կողմից տրված դեղերի մեծածախ իրացման լիցենզիա և «Պատշաճ բաշխման գործունեության (ՊԲԳ)» հավաստագիր, իսկ ԵԱՏՄ անդամ երկրից ներմուծման դեպքում՝ հայտատուի պահեստում` Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N 2 հավելվածով սահմանված կարգով:
 Հիմք ընդունելով այն հանգամանքը, որ Առողջապահության նախարարության կողմից մշակված «Դեղերի մասին» օրենքում նշված պահանջը սահմանելու մասին օրենքի նախագիծը դեռևս գտնվում է շրջանառության փուլում, առաջարկում եմ վերոնշյալ լրացումը նախատեսել «Դեղերի մասին» օրենքում մաքսային պահեստների լիցենզավորման պահանջի մասով լրացում կատարելու մասին օրենքն ուժի մեջ մտնելուց հետո:
Միաժամանակ, առաջարկում եմ վերոնշյալ օրենքի նախագծով նախատեսել նաև անցումային դրույթ, համաձայն որի՝ մաքսային պահեստների լիցենզավորման պահանջի կատարումն ապահովելու նպատակով որոշակի ժամկետ կտրամադրվի տնտեսավարողներին:

	Չի ընդունվել, հաշվի առնելով այն հանգամանքը, որ «Դեղերի մասին» ՀՀ օրենքի 22-րդ հոդվածի 1-ին մասով սահմանված է, որ «Պատշաճ բաշխման գործունեության» (ՊԲԳ) կանոնների պահանջները տարածվում են նաև մաքսային պահեստներում դեղագործական արտադրանքի պահպանման վրա, այնուամենայնիվ,  դեռևս որևէ մաքսային պահեստ չի ենթարկվել լիցենզավորման և ՊԲԳ հավաստագրման, մինչդեռ արձանագրվել են պահման պայմանների խախտման բազմաթիվ դեպքեր: Ուստի Առողջապահության նախարարության կողմից առաջարկվում է «Դեղերի մասին» օրենքում տարընթերցումները բացառելու նպատակով 24-րդ հոդվածում հստակ նշել, որ առնվազն պահպանում իրականացնող մաքսային պահեստները պետք է Լիազոր մարմնից ստանան մեծածախ իրացման լիցենզիա և օրենքով սահմանված կարգով անցնեն ՊԲԳ հավաստագրում: Հաշի առնելով  նախապատրաստական աշխատանքների անհրաժեշտությունը՝ առաջարկվում է այդ հոդվածի համար հետաձգել  օրենքի ուժի մեջ մտնելու ժամկետը վեց ամսով:  Միաժամանակ, դեղագործական արտադրանքի որակի ապահովման երաշխավորման նպատակով առաջարկվում է ՀՀ կառավարության 2019 թվականի փետրվարի 19-ի   N 202-Ն որոշման շրջանակներում   նույնպես խնդիրը կարգավորել, հնարավորություն ապահովելով գործող ընթացակարգերի սահմաններում լիցենզիա և ՊԲԳ չունեցող մաքսային պահեստների փոխարեն բեռը պահպանել հայտատուների պահեստներում «մաքսային պահեստ» ընթացակարգի համաձայն Հայաստանի Հանրապետության կառավարության 2023 թվականի սեպտեմբերի 14-ի N 1583-Ն որոշմամբ սահմանված թույլտվության առկայության դեպքում: Ընդ որում, այս դրույթը նույնպես ուժի մեջ կմտնի որոշումն ընդունելուց վեց ամիս հետո:

	5. ՀՀ արդարադատության նախարարություն
	27.1/57587-2025

	
	15.12.2025

	«Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ հայտնում ենք հետևյալը՝ 
1.	Նկատի ունենալով այն հանգամանքը, որ Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N 1 հավելվածի (այսուհետ՝ Որոշման N 1 հավելված) 25-րդ կետում «6» թիվը կիրառվում է միայն մեկ անգամ, առաջարկում ենք Նախագծի 1-ին կետի 3-րդ ենթակետում «կետի առաջին նախադասության» բառերը փոխարինել «կետում» բառով։
2.	Նախագծի 1-ին կետի 4-րդ ենթակետով սահմանված լրացման արդյունքում Որոշման N 1 հավելվածի 27-րդ կետը կշարադրվի հետևյալ խմբագրությամբ՝ երրորդ երկրից ներմուծման դեպքում դեղագործական արտադրանքի նմուշառումն իրականացվում է մաքսային հսկողության գոտում, եթե մաքսային պահեստը ունի լիազոր մարմնի կողմից տրված դեղերի մեծածախ իրացման լիցենզիա և «Պատշաճ բաշխման գործունեության (ՊԲԳ)» հավաստագիր, իսկ ԵԱՏՄ անդամ երկրից ներմուծման դեպքում՝ հայտատուի պահեստում` Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N 2 հավելվածով սահմանված կարգով: 
Հաշվի առնելով «Դեղերի մասին» օրենքի (այսուհետ՝ Օրենք) 22-րդ հոդվածի կարգավորումները, այնուամենայնիվ հարկ ենք համարում ընդգծել, որ Օրենքում լիազոր մարմնի կողմից մաքսային պահեստին տրվող՝ դեղերի մեծածախ իրացման լիցենզիայի տրամադրման վերաբերյալ կարգավորումներ առկա չեն։
Նկատի ունենալով նաև այն հանգամանքը, որ Օրենքում համապատասխան կարգավորումները սահմանելու մասին օրենքի նախագիծը դեռևս գտնվում է շրջանառության փուլում, առաջարկում ենք Նախագիծ N 1-ի 1-ին կետի 4-րդ ենթակետով սահմանված լրացումը նախատեսել՝ Օրենքի համապատասխան կարգավորումներն ուժի մեջ մտնելուց հետո։
Միաժամանակ, անհրաժեշտ է «առաջին նախադասության մեջ» բառերը հանել, հաշվի առնելով այն հանգամանքը, որ Որոշման N 1 հավելվածի 27-րդ կետը կազմված է մեկ նախադասությունից։




































































3.	Նախագծի 1-ին կետի 4-րդ և 5-րդ ենթակետերով նախատեսված գործողությունների լիարժեք և արդյունավետ իրականացումն ապահովելու նպատակով առաջարկում ենք սահմանել ավելի երկար և ողջամիտ ժամկետներ։



4.	Նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթը անհրաժեշտ է Նախագծի 1-ին կետի 8-րդ ենթակետի բ. պարբերությամբ նոր լրացվող նախադասությունում շտկել կիրառված օրենքի կրճատ անվանումը՝ հանելով «Հայաստանի Հանրապետության» բառերը։
5.	Նախագծի 1-ին կետի 9-րդ ենթակետում իրավական որոշակիության սկզբունքը ապահովելու նպատակով, առաջարկում ենք հստակեցնել, թե արտադրող կազմակերպության կամ իրավատիրոջ կողմից տրված որակի հավաստագիրը պետք է ներկայացվի բնօրինակ, թե պատճենի ձևով։
6.	Նախագծի 1-ին կետի 10-րդ ենթակետով նախատեսվում է Որոշման N 1 հավելվածի 63-րդ կետում «հրամանն ընդունվում է» բառերը փոխարինել «գրությունը ներմուծողին է տրամադրվում» բառերով։
Նախատեսված փոփոխության արդյունքում ստացվում է, որ Լիազոր մարմնի կողմից զուգահեռ ներմուծումը թույլատրելու կամ մերժելու վերաբերյալ տրամադրվում է գրություն:
Այս առումով գտնում ենք, որ նախատեսված կարգավորումն անհրաժեշտ է դիտարկել վարչարարության տեսանկյունից։ Այսպես՝ 
 «Վարչարարության հիմունքների և վարչական վարույթի մասին» օրենքի (այսուհետ՝ Օրենք) 3-րդ հոդվածի համաձայն՝ վարչարարությունը վարչական մարմինների արտաքին ներգործություն ունեցող գործունեությունն է, որը եզրափակվում է վարչական կամ նորմատիվ ակտերի ընդունմամբ, ինչպես նաև գործողություն կամ անգործություն, որն անձանց համար առաջացնում է փաստական հետևանքներ:
Օրենքի 54-րդ հոդվածի համաձայն՝ Վարչական ակտը, որպես կանոն, ընդունվում է գրավոր` որոշման, հրամանի, կարգադրության կամ օրենքով նախատեսված այլ ձևով:
Օրենքի 69-րդ հոդվածի համաձայն՝ անձինք իրենց իրավունքները պաշտպանելու նպատակով իրավունք ունեն բողոքարկելու վարչական ակտերը, այդ թվում՝ զուգորդվող վարչական ակտերի միջամտող դրույթները, ինչպես նաև վարչական մարմնի գործողությունը կամ անգործությունը։
Հարկ է նկատել, որ զուգահեռ ներմուծումը թույլատրելու կամ մերժելու վերաբերյալ հրամանի ընդունումը իր բնույթով առաջացնում է կոնկրետ անձի իրավունքների իրականացման կամ սահմանափակման ուղղակի իրավական հետևանքներ, ուստի պարզաբանման կարիք ունի, արդյոք «գրության տրամադրումը» որպես ընթացակարգային գործողություն ինքնին ապահովում է վարչական ակտի ընդունման, դրա հստակ առկայության և իրավական ուժի որոշակիության պահանջները, և արդյոք արդյունքում չի խաթարվի վարչարարության իրավական տրամաբանությունը։ Ավելին, նման ձևակերպման պայմաններում կարող է ստեղծվել բողոքարկման իրավունքի իրացման ռիսկ, քանի որ եթե «գրությունը» չդիտարկվի որպես ինքնուրույն վարչական ակտ՝ դրանից բխող իրավական հետևանքներով, գործնականում կարող է սահմանափակել ներմուծողի իրավունքը՝ վիճարկելու լիազոր մարմնի կողմից կայացված թույլատրող կամ մերժող ակտը։ 
Այսպիսով, նախատեսված կարգավորումն անհրաժեշտ է վերանայել՝ ապահովելով իրավական որոշակիության, վարչական ակտի պատճառաբանվածության և անձի իրավունքների արդյունավետ պաշտպանության սկզբունքների պահպանումը։
	1. Ընդունվել է, նախագծում կատարվել է համապատասխան փոփոխություն:








2. Առաջին դիտողությունը չի ընդունվել, քանի որ Օրենքի 22-րդ հոդվածի 1-ին մասով սահմանված է, որ «Պատշաճ բաշխման գործունեության» (ՊԲԳ) կանոնների պահանջները տարածվում են նաև մաքսային պահեստներում դեղագործական արտադրանքի պահպանման վրա, իսկ 24-րդ հոդվածի 6-րդ մասի համաձայն ՊԲԳ հավաստագիրը Լիազոր մարմինը տրամադրում է դեղերի մեծածախ իրացման լիցենզիա ստացած մատակարարին Օրենքով սահմանված կարգով:  Այնուամենայնիվ,  դեռևս որևէ մաքսային պահեստ չի ենթարկվել լիցենզավորման և ՊԲԳ հավաստագրման, մինչդեռ արձանագրվել են պահման պայմանների խախտման բազմաթիվ դեպքեր: Ուստի, Օրենքում փոփոխություններ և լրացումներ կատարելու մասին նախագծով առաջարկվում է Օրենքի 22-րդ հոդվածի վերոնշյալ նախադասության փոխարեն կատարել լրացում Օրենքի 24-րդ հոդվածում՝ հստակ նշելով, որ դեղագործական արտադրանքի առնվազն պահպանում իրականացնող մաքսային պահեստները պետք է Լիազոր մարմնից ստանան մեծածախ իրացման լիցենզիա և օրենքով սահմանված կարգով անցնեն ՊԲԳ հավաստագրում: Բացի այդ, այս լրացմամբ առաջարկվում է վերոնշյալ կարգավորումը տարածել նաև դեղերի, դեղանյութերի, դեղաբուսական հումքի կամ հետազոտվող դեղագործական արտադրանքի առնվազն պահպանում իրականացնող այլ սուբյեկտների վրա՝ անկախ սեփականության ձևից, ներառելու համար այլ գերատեսչությունների ենթակայությամբ գործող դեղագործական արտադրանքի պահեստները: Սակայն, հաշվի առնելով մաքսային պահեստներում դեղագործական արտադրանքի պահման պայմանների բացակայության դեպքում հնարավոր ռիսկերը, առաջարկվում է լրացումներ կատարել որոշման 1-ին հավելվածում՝ 27-րդ կետում նախատեսելով մաքսային հսկողության գոտում դեղագործական արտադրանքի նմուշառման հնարավորություն միայն մաքսային պահեստին լիազոր մարմնի կողմից տրված դեղերի մեծածախ իրացման լիցենզիայի և ՊԲԳ հավաստագրի առկայության դեպքում: Այդ առումով, լրացվել է նաև նոր 27.1-ին կետ, որով սահմանվել է, որ լիցենզիայի և ՊԲԳ հավաստագրի բացակայության դեպքում սահմանը հատելուց հետո ԵԱՏՄ մաքսային օրենսգրքի  «մաքսային պահեստ» մաքսային ընթացակարգի համաձայն (155-րդ հոդվածի 4-րդ մաս, որպես պահպանման հատուկ պայմաններ պահանջող ապրանք) դեղագործական արտադրանքը պետք է տեղափոխվի հայտատուի պահեստ:  Միաժամանակ, առաջարկվում է այս կարգավորումների ուժի մեջ մտնելու համար սահմանել պաշտոնական հրապարակումից հետո վեցամսյա ժամկետ՝ մաքսային պահեստներին հնարավորություն տալով նախապատրաստվել լիցենզավորման և հավաստագրման գործընթացներին և ձեռք բերել անհրաժեշտ փաստաթղթեր: Երկրորդ դիտողությունն ընդունվել և «առաջին նախադասության մեջ» բառերը հանվել են Նախագծից:
3. Չի ընդունվել, քանի որ առաջարկվող վեցամսյա ժամկետը բավարար է հաշվի առնելով այն հանգամանքը, որ կիրառվելու է  ԵԱՏՄ մաքսային օրենսգրքի  «մաքսային պահեստ» մաքսային ընթացակարգը (155-րդ հոդվածի 4-րդ մաս), որը գործող ընթացակարգ է և կիրառվում է պահպանման հատուկ պայմաններ պահանջող ապրանքների նկատմամբ։
4. Ընդունվել է և Նախագծում կատարվել է համապատասխան փոփոխություն:


5. Չի ընդունվել, քանի որ Որոշման համաձայն պահանջվող բոլոր փաստաթղթերը ներկայացվում են էլեկտրոնային տարբերակով:

6. Չի ընդունվել, քանի որ առաջարկվող  փոփոխությունը առնչվում է դեղերի զուգահեռ ներմուծման կամավորության սկզբունքով իրականացվող նախնական թույլտվության  գործընթացին, որի դեպքում նպատակահարմար չէ Լիազոր մարմնի կողմից հրամանի արձակումը այն հիմնավորմամբ, որ գործընթացն իրականացվում է մինչև դեղը պատվիրելը և դրա տեղափոխումն իրականացնելը հայտատուի գրավոր դիմումի համաձայն՝ հարցման միջոցով  դեղի զուգահեռ ներմուծման թույլտվության հիմքերի առկայությունը պարզելու նպատակով: Այս փուլում բողոքարկման խնդիր չկա, քանի որ անկախ  թույլտվության առկայությունից, բեռը ՀՀ ներմուծելու ժամանակ ենթարկվում է Օրենքով սահմանված կարգով հավաստագրման, որի տրամադրման մերժումը իրականացվում է  Օրենքի 21-րդ հոդվածի 11-րդ մասով նախատեսված հիմքերով՝ Լիազոր մարմնի  հրամանի համաձայն:


	6. Վարչապետի աշխատակազմի սոցիալական հարցերի վարչություն
	№ 02/11.7/2498-2026

	
	29.01.2026

	    Նախագծի փաթեթի վերաբերյալ առկա են հետևյալ դիտարկումները.
1. «Հայաստանի Հանրապետության կառավարության 2019 թվականի փետրվարի 28-ի N 202-Ն որոշման (այսուհետ՝ որոշում) մեջ փոփոխություններ և լրացումներ կատարելու մասին» նախագծի հիմնավորումը լրամշակման կարիք ունի, մասնավորապես, հիմնավորման 2-րդ կետում նշված է, որ՝
- նախագծով առաջարկվող կարգավորումը բարեգործական և մարդասիրական ծրագրերի շրջանակներում ներմուծվող դեղերի մասով պայմանավորված է 2024 թվականի դեկտեմբերից ուժի մեջ մտած 2024 թվականի ապրիլի 11-ի ՀՕ 153-Ն օրենքի 10-րդ հոդվածի 1-ին կետով, ըստ այդմ՝ անհրաժեշտ է լրացուցիչ հիմնավորել, թե ինչպես է կարգավորվել տվյալ հարցը մինչ այժմ.
- առողջապահության համաշխարհային կազմակերպության նախաորակավորումը, հետևաբար դրանց լաբորատոր փորձաքննության իրականացումը միշտ չէ, որ արդարացված է, ինչը ևս պարզաբանման կարիք ունի.
- նախագծով առաջարկվում է վերաշարադրել 25-րդ կետը՝ հավաստագրի տրամադրման ժամկետ սահմանելով 2 օր, մինչդեռ տվյալ կարգավորումը նախատեսված է որոշման 29-րդ կետում: 
2. Նախագծերը վարչապետի աշխատակազմ պետք է ներկայացնել սահմանված կարգով՝ Կառավարության 25.02.2021թ. N 252-Լ որոշմամբ հաստատված Կառավարության աշխատակարգի 20-րդ կետի պահանջներին համապատասխան՝ առանձին ուղեկցող գրություններով:

	


1. Ընդունվել է և Նախագծի հիմնավորումը լրամշակվել է:






















2. Ընդունվել է ի գիտություն:


	7. Վարչապետի աշխատակազմի տեսչական մարմինների աշխատանքների համակարգման գրասենյակ 
	№ 02/11.7/2498-2026

	
	29.01.2026

	Քննության առնելով «Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը՝ (այսուհետ՝ Նախագիծ) հայտնում եմ հետևյալը.
1. Նախագծի 1-ին կետի 4-րդ ենթակետով լրացվող իրավակարգավորման համաձայն՝ Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N1 հավելվածի 27-րդ կետը կշարադրվի հետևյալ խմբագրությամբ՝ երրորդ երկրից ներմուծման դեպքում դեղագործական արտադրանքի նմուշառումն իրականացվում է մաքսային հսկողության գոտում, եթե մաքսային պահեստը ունի լիազոր մարմնի կողմից տրված դեղերի մեծածախ իրացման լիցենզիա և «Պատշաճ բաշխման գործունեության (ՊԲԳ)» հավաստագիր, իսկ ԵԱՏՄ անդամ երկրից ներմուծման դեպքում՝ հայտատուի պահեստում` Հայաստանի Հանրապետության կառավարության 2019 թվականի փետրվարի 28-ի N 202-Ն որոշման N 2 հավելվածով սահմանված կարգով:
«Դեղերի մասին» օրենքի 22-րդ հոդվածի 1-ին մասով սահմանվում է իրավակարգավորում առ այն, որ դեղերը, դեղանյութերը, դեղաբուսական հումքը, հետազոտվող դեղագործական արտադրանքը պահպանվում են Լիազոր մարմնի հաստատած «Պատշաճ բաշխման գործունեության» կանոնների համաձայն, ինչպես նաև փաթեթի կամ պիտակի գրառումներում կամ ներդիր-թերթիկում նշված պայմաններին համապատասխան: «Պատշաճ բաշխման գործունեության» կանոնների պահանջները տարածվում են նաև մաքսային պահեստներում դեղերի, դեղանյութերի, դեղաբուսական հումքի, հետազոտվող դեղագործական արտադրանքի պահպանման վրա: Վերոգրյալի համատեքստում հարկ եմ համարում նշել, որ «Դեղերի մասին» օրենքի 22-րդ հոդվածի 1-ին մասում Լիազոր մարմնի կողմից մաքսային պահեստին տրվող դեղերի մեծածախ իրացման լիցենզիայի տրամադրման վերաբերյալ կարգավորումներ առկա չեն։ 
Բացի այդ, հիմք ընդունելով ամփոփաթերթում Առողջապահության նախարարության կողմից  ներկայացված առաջարկությունն առ այն, որ «Դեղերի մասին» օրենքում տարընթերցումները բացառելու նպատակով 24-րդ հոդվածում հստակ նշել, որ առնվազն պահպանում իրականացնող մաքսային պահեստները պետք է Լիազոր մարմնից ստանան մեծածախ իրացման լիցենզիա և օրենքով սահմանված կարգով անցնեն ՊԲԳ հավաստագրում, այնուամենայնիվ, առաջարկում եմ Նախագծի 1-ին կետի 4-րդ և 5-րդ ենթակետերով սահմանված լրացումները նախատեսել «Դեղերի մասին» օրենքի համապատասխան կարգավորումներն ուժի մեջ մտնելուց հետո։ 




2. Նախագծի 1-ին կետի 5-րդ ենթակետով առաջարկվող լրացման համաձայն՝ «Մաքսային պահեստում դեղերի մեծածախ իրացման լիցենզիայի կամ ՊԲԳ հավաստագրի բացակայության դեպքում դեղագործական արտադրանքը սահմանը հատելուց հետո մինչև նմուշառումը պետք է տեղափոխվի հայտատուի պահեստ՝...», մինչդեռ, Նախագծի 1-ին կետի 4-րդ ենթակետով, ինչպես նաև «Դեղերի մասին» օրենքում առաջարկվող լրացումների համատեքստում մաքսային պահեստում և՛ դեղերի մեծածախ իրացման լիցենզիայի և՛ ՊԲԳ հավաստագրի առկայությունը հանդիսանալու է պարտադիր պահանջ:
3. Միաժամանակ, հարկ եմ համարում նշել, որ վերոգրյալ իրավակարգավորումն առ այն, որ մաքսային պահեստում դեղերի մեծածախ իրացման լիցենզիայի կամ ՊԲԳ հավաստագրի բացակայության դեպքում դեղագործական արտադրանքը սահմանը հատելուց հետո մինչև նմուշառումը պետք է տեղափոխվի հայտատուի պահեստ, խնդրահարույց է այն տեսանկյունից, որ գործնականում երրորդ երկրից և ԵԱՏՄ անդամ երկրից ներմուծվող դեղագործական արտադրանքի տեղափոխումը և պահպանումը հայտատուի պահեստում կարող է առաջացնել անկառավարելի ռիսկեր, այդ թվում՝ դեղագործական արտադրանքի իրացման նկատմամբ իրականացվող  վերահսկողության տեսանկյունից: Նշվածի մասին վկայում է մասնավորապես այն փաստը, որ ներկայումս գործող Որոշման իրավակարգավորումների համաձայն՝ ԵԱՏՄ անդամ երկրից ներմուծման դեպքում հայտատուի պահեստ դեղագործական արտադրանքի տեղափոխման արդյունքում շուկայում հայտնվում են չգրանցված և հավաստագիր չստացած դեղեր:
Ի հավաստումն նշվածի, կարող եմ փաստել, որ Առողջապահական և աշխատանքի տեսչական մարմնի (այսուհետ՝ Տեսչական մարմին) կողմից իրականացվող վերահսկողության շրջանակներում արձանագրվում են բազմաթիվ դեպքեր, երբ ներմուծողը դեղն իր պահեստ տեղափոխելուց հետո հարկային մարմնից ստանում է համապատասխան դրոշմապիտակները, դրանք փակցնում է դեղերի վրա և շրջանառում, մինչև փորձաքննության իրականացման և լիազոր մարմնի կողմից ներմուծման հավաստագրի տրամադրման գործընթացը։
Հարկ եմ համարում նաև նշել, որ գործող կարգավորումներով երրորդ երկրներից ներմուծված դեղերի մասով Տեսչական մարմնի կողմից օրենսդրության պահանջների խախտումներ չեն արձանագրվել, ի տարբերություն ԵԱՏՄ անդամ երկրներից ներմուծված դեղերի, որոնց դեպքում ներմուծվող արտադրանքը տեղափոխվում է հայտատուի պահեստ, որտեղից էլ ազատ շրջանառվում՝ անհնարին դարձնելով շուկայահանված արտադրանքի հետագծելիությունը:
Հետևաբար՝ առաջարկում եմ քննարկել մաքսային պահեստում դեղերի մեծածախ իրացման լիցենզիայի կամ ՊԲԳ հավաստագրի բացակայության դեպքում երրորդ երկրներից ներմուծվող դեղագործական արտադրանքի՝ հայտատուի պահեստ տեղափոխելու նպատակահարմարության հարցը:

	
1.Չի ընդունվել, հաշվի առնելով այն հանգամանքը, որ «Դեղերի մասին» ՀՀ օրենքի 22-րդ հոդվածի 1-ին մասով սահմանված է, որ «Պատշաճ բաշխման գործունեության» (ՊԲԳ) կանոնների պահանջները տարածվում են նաև մաքսային պահեստներում դեղագործական արտադրանքի պահպանման վրա, իսկ «Դեղերի մասին» ՀՀ օրենքի 24-րդ հոդվածի 6-րդ մասի համաձայն Լիազոր մարմինը ՊԲԳ հավաստագիրը տրամադրում է դեղերի մեծածախ իրացման լիցենզիա ստացած մատակարարին: Այսպսիով, ակնհայտ է, որ մաքսային պահեստը Օրենքի կարգավորումների համաձայն նախ պետք է ստանա մեծածախ իրացման լիցենզիա, այնուհետև դիմի ՊԲԳ հավաստագրման: Սակայն, մինչ օրս որևէ մաքսային պահեստ չի ենթարկվել լիցենզավորման և ՊԲԳ հավաստագրման, փոխարենը արձանագրվել են պահման պայմանների խախտման բազմաթիվ դեպքեր՝ մեծացնելով դեղագործական արտադրանքի որակի ապահովման ռիսկերը: Ուստի Առողջապահության նախարարության կողմից առաջարկվում է «Դեղերի մասին» օրենքում տարընթերցումները բացառելու նպատակով 24-րդ հոդվածում հստակ նշել, որ առնվազն պահպանում իրականացնող մաքսային պահեստները պետք է Լիազոր մարմնից ստանան մեծածախ իրացման լիցենզիա և օրենքով սահմանված կարգով անցնեն ՊԲԳ հավաստագրում: Հաշի առնելով  նախապատրաստական աշխատանքների անհրաժեշտությունը՝ առաջարկվում է այդ հոդվածի համար հետաձգել  օրենքի ուժի մեջ մտնելու ժամկետը վեց ամսով:  Միաժամանակ, դեղագործական արտադրանքի որակի ապահովման երաշխավորման նպատակով առաջարկվում է ՀՀ կառավարության 2019 թվականի փետրվարի 19-ի   N 202-Ն որոշման շրջանակներում   նույնպես խնդիրը կարգավորել, հնարավորություն ապահովելով գործող ընթացակարգերի սահմաններում լիցենզիա և ՊԲԳ չունեցող մաքսային պահեստների փոխարեն բեռը պահպանել հայտատուների պահեստներում «մաքսային պահեստ» ընթացակարգի համաձայն Հայաստանի Հանրապետության կառավարության 2023 թվականի սեպտեմբերի 14-ի N 1583-Ն որոշմամբ սահմանված թույլտվության առկայության դեպքում: Ընդ որում, այս դրույթը նույնպես ուժի մեջ կմտնի որոշումն ընդունելուց վեց ամիս հետո:


2.Ընդունվել է, նախագծում կատարվել է համապատասխան փոփոխություն:













 3.Չի ընդունվել քանի որ ԵԱՏՄ անդամ երկրից հայտատուի պահեստ դեղագործական արտադրանքի տեղափոխման դեպքում որևէ վերահսկողություն մաքսային մարմնի կողմից տվյալ ապրանքախմբի նկատմամբ չի իրականացվում, մինչդեռ ԵԱՏՄ մաքսային օրենսգրքի «մաքսային պահեստ» մաքսային ընթացակարգի դեպքում առկա են մի շարք սահմանափակումներ:
Հարկ է նշել նաև, որ 2025 թվականի փետրվարի 6-ի N125-Ն որոշման համաձայն դեղերը (այդ թվում՝ պատվաստանյութեր, կոնտրաստային նյութեր, հակաբեղմնավորիչներ պարունակող, ԱՏԳ ԱԱ ծածկագրեր՝ 3004, 3002410000, 3006300000, 300660 000 0) ներառված են 2026 թվականի հունվարի 1-ից նույնականցաման  միջոցներով դրոշմավորման ենթակա ապրանքների ցանկում (Հավելված N11), որոնց դրոշմավորման համար կիրառվում է  նիշերի եզակի հաջորդականությամբ նույնականացման միջոց (մեքենայական ընթերցման համար Data Matrix GS1 ձևաչափով երկչափ շտրիխ կոդի տեսքով): 11-րդ հավելվածի 9-րդ կետի համաձայն ապրանքների շրջանառության մասնակիցը դրոշմավորման ծածկագիր ստանալու նպատակով մինչև դրոշմավորման ծածկագիր ստանալու հայտի ներկայացումը էլեկտրոնային եղանակով տեղեկատվություն է ներկայացնում օպերատորին՝ Եվրասիական տնտեսական հանձնաժողովի խորհրդի 2023 թվականի սեպտեմբերի 27-ի թիվ 108 որոշմամբ հաստատված հավելվածին համապատասխան, որով հաստատված ձևը ներառում է նաև արտադրանքի սերիայի համարը և պիտանիության ժամկետը:
Միաժամանակ, որ «Հարկային օրենսգրքի» 393-րդ հոդվածի 4-րդ և 5-րդ մասերի համաձայն դրոշմապիտակը տրամադրվում է ներմուծման (համապատասխանության) հավաստագրի առկայության դեպքում, իսկ  394-րդ հոդվածի 7-րդ մասի համաձայն  ներմուծման (համապատասխանության) հավաստագրի  համարը և դրանում դեղի հերթական համարը արտացոլվում են դրոշմապիտակում, իսկ 395-րդ հոդվածի 3-րդ մասի համաձայն էլեկտրոնային շարժական սարքի (բջջային հեռախոս, պլանշետ և այլն) միջոցով դառնում տեսանելի: Բացի այդ, Վարչական իրավախախտումների վերաբերյալ ՀՀ  օրենսգրքով (Հոդված 170.7. և Հոդված 170.8) սահմանված են պատժամիջոցներ ապօրինի ձեռք բերված ակցիզային դրոշմանիշներով կամ դրոշմապիտակներով կամ հսկիչ (նույնականացման) նշաններով ապրանքներ դրոշմավորելու և ակցիզային դրոշմանիշներով կամ դրոշմապիտակներով կամ հսկիչ (նույնականացման) նշաններով դրոշմավորման ենթակա չդրոշմավորված ապրանքներ օտարելու համար: 
 Վերոնշյալ կարգավորումների արդյունքում ապահովվում է արտադրանքի հետագծելիությունը և  նվազում առանց ներմուծման (համապատասխանության) հավաստագրի առկայության, ինչպես նաև պիտանիության ժամկետը լրացած դեղերի իրացման ռիսկը: 
 


	8. Սոցիալական նախարարական կոմիտեի նիստի N ԿԱ/139-2026 արձանագրության 2-րդ կետ

Տալ դրական դիրքորոշում՝ պայմանով, որ, նախքան Կառավարության նիստի օրակարգում ներառելը, նախագծից կհանվեն ժամկետներին վերաբերելի դրույթները և լրամշակված տարբերակը կներկայացվի վարչապետի աշխատակազմ։

	
Ընդունվել է: 

